
B8-0156/2018 

Riżoluzzjoni tal-Parlament Ewropew dwar ir-Responsabbiltà Soċjali tal-Kumpanniji 

fid-dawl tal-każ reċenti Embraco 

(2018/2633(RSP)) 

Il-Parlament Ewropew, 

– wara li kkunsidra l-Artikoli 6, 9, 151, 152, 153(1) u (2), 173 u 174 tat-Trattat dwar il-

Funzjonament tal-Unjoni Ewropea, 

– wara li kkunsidra l-Artikoli 14, 27 u 30 tal-Karta tad-Drittijiet Fundamentali tal-Unjoni 

Ewropea,  

– wara li kkunsidra l-Karta Soċjali Ewropea, 

– wara li kkunsidra d-Direttiva tal-Kunsill 98/59/KE tal-20 ta' Lulju 1998 dwar l-

approssimazzjoni tal-liġijiet tal-Istati Membri dwar redundancies kollettivi1, 

– wara li kkunsidra d-Direttiva 2002/14/KE tal-Parlament Ewropew u tal-Kunsill tal-

11 ta' Marzu 2002 li tistabbilixxi qafas ġenerali dwar l-informazzjoni u l-konsultazzjoni 

tal-impjegati fil-Komunità Ewropea2, 

– wara li kkunsidra r-Regolament (UE) Nru 1309/2013 tal-Parlament Ewropew u tal-

Kunsill tas-17 ta' Diċembru 2013 dwar il-Fond Ewropew ta' Aġġustament għall-

Globalizzazzjoni (2014-2020) u li jħassar ir-Regolament (KE) Nru 1927/20063, 

– wara li kkunsidra r-riżoluzzjoni tal-Kunsill tas-6 ta' Frar 2003 dwar ir-responsabilità 

soċjali korporattiva4, 

– wara li kkunsidra l-komunikazzjoni tal-Kummissjoni tal-31 ta' Marzu 2005 bit-titolu 

"Strutturar mill-ġdid u impjieg: li tantiċipa u takkumpanja l-istrutturar mill-ġdid biex 

jiżviluppa l-impjieg: ir-rwol tal-Unjoni Ewropea"(COM(2005)0120) u l-opinjoni 

korrispondenti tal-Kumitat Ekonomiku u Soċjali Ewropew tal-14 ta' Diċembru 2005, 

– wara li kkunsidra l-komunikazzjoni tal-Kummissjoni tat-13 ta' Diċembru 2013 dwar 

Qafas ta' kwalità tal-UE għall-antiċipazzjoni tal-bidla u r-ristrutturar (COM(2013)0882), 

– wara li kkunsidra r-riżoluzzjoni tiegħu tal-15 ta' Jannar 2013 b'rakkomandazzjonijiet 

lill-Kummissjoni dwar informazzjoni lill-ħaddiema u konsultazzjoni tal-ħaddiema, 

antiċipazzjoni u ġestjoni tar-ristrutturazzjoni5, 

– wara li kkunsidra r-riżoluzzjoni tiegħu tal-14 ta' Marzu 2013 dwar il-pjan direzzjonali 

                                                 
1 ĠU L 225, 12.8.1998, p. 16. 
2 ĠU L 80, 23.3.2002, p. 29. 
3 ĠU L 347, 20.12.2013, p. 855. 
4 ĠU C 39, 18.2.2003, p. 3. 
5 ĠU C 440, 30.12.2015, p. 23. 

għall-Enerġija 2050, futur bl-enerġija1, 

– wara li kkunsidra r-riżoluzzjoni tiegħu tas-6 ta' Frar 2013 dwar ir-responsabilità soċjali 

korporattiva: imġiba kummerċjali responsabbli u trasparenti u tkabbir sostenibbli2, 

– wara li kkunsidra r-riżoluzzjoni tiegħu tas-6 ta' Frar 2013 dwar ir-Responsabilità Soċjali 

Korporattiva: promozzjoni tal-interessi tas-soċjetà u triq lejn l-irkupru sostenibbli u 

inklużiv3, 

– wara li kkunsidra r-riżoluzzjoni tiegħu tal-15 ta' Jannar 2014 dwar ir-

reindustrijalizzazzjoni tal-Ewropa biex jiġu promossi l-kompetittività u s-sostenibbiltà4,  

– wara li kkunsidra r-riżoluzzjoni tiegħu tat-8 ta' Lulju 2015 dwar l-Inizjattiva għal 

Impjiegi Ekoloġiċi: Jiġi sfruttat il-potenzjal tal-ekonomija ekoloġika għall-ħolqien tal-

impjiegi5, 

– wara li kkunsidra r-riżoluzzjoni tiegħu tal-5 ta' Ottubru 2016 dwar il-bżonn ta' politika 

ta' reindustrijalizzazzjoni Ewropea fid-dawl tal-każijiet reċenti Caterpillar u Alstom6, 

– wara li kkunsidra l-Prinċipji Gwida tan-NU dwar in-Negozju u d-Drittijiet tal-Bniedem, 

– wara li kkunsidra l-Artikolu 123(2) tar-Regoli ta' Proċedura tiegħu, 

A. billi Embraco ħabbret, fi Frar 2018, l-għeluq tal-impjant ta' produzzjoni tagħha f'Riva di 

Chieri, l-Italja, u ġie rrappurtat li se tiċċaqlaq fis-Slovakkja wara li l-Gvern Slovakk 

wiegħed inċentivi ekonomiċi u fiskali, iffinanzjati parzjalment mill-għajnuna mill-Istat 

u l-finanzjament Ewropew; billi, konsegwentement, kważi 500 ħaddiem f'Riva di Chieri 

se jingħataw is-sensja; 

B. billi r-responsabbiltà soċjali tal-kumpanniji (CSR) tirreferi għal kumpanniji li jieħdu 

responsabbiltà għall-impatt tagħhom fuq is-soċjetà; billi s-CSR hija importanti għas-

sostenibbiltà, il-kompetittività u l-innovazzjoni tal-intrapriżi tal-UE u tal-ekonomija tal-

UE; billi s-CSR iġġib magħha diversi benefiċċji, inklużi għad-drittijiet tal-ħaddiema, il-

ġestjoni tar-riskju u l-iffrankar tal-ispejjeż; 

C. billi l-kumpanniji involuti fir-ristrutturar għandhom jaġixxu b'mod soċjalment 

responsabbli, peress li l-esperjenza wriet li r-ristrutturar soċjalment u ekonomikament 

sostenibbli jirrikjedi djalogu soċjali fejn, b'mod speċjali, il-ħaddiema jiġu infurmati u 

kkonsultati; 

D. billi, skont l-Artikolu 9 tat-TFUE, l-UE għandha tistinka biex tqis il-livell għoli ta' 

impjieg, il-garanzija ta' protezzjoni soċjali adegwata u l-ġlieda kontra l-esklużjoni 

soċjali fil-politiki u l-attivitajiet kollha tagħha; 

E. billi l-għeluq ta' korporazzjonijiet kbar u s-sensji li jirriżultaw, spiss jaffettwaw netwerk 

                                                 
1 ĠU C 36, 29.1.2016, p. 62. 
2 ĠU C 24, 22.1.2016, p. 28. 
3 ĠU C 24, 22.1.2016, p. 33. 
4 ĠU C 482, 23.12.2016, p. 89. 
5 ĠU C 265, 11.8.2017, p. 48. 
6 Testi adottati, P8_TA(2016)0377. 

ta' sottokuntratturi u SMEs ibbażati lokalment; 

F. billi, f'dawn l-aħħar deċennji, il-produttività tax-xogħol kibret ferm aktar malajr mill-

produttività tar-riżorsi, u l-istimi juru li l-ħaddiema jirrappreżentaw inqas minn 20 % 

tal-ispejjeż ta' produzzjoni filwaqt li r-riżorsi jirrappreżentaw 40 %; 

G. billi għadd ta' kumpanniji tal-manifattura industrijali kbar kienu qed isegwu strateġiji 

b'enfasi fuq redditi finanzjarji fuq terminu qasir, u billi din il-pressjoni permanenti għal 

żieda fil-profittabbiltà kapitali kienet ta' detriment għall-innovazzjoni, l-investiment fir-

R&Ż, l-impjiegi, is-salarji u t-tiġdid tal-ħiliet; 

H. billi s-settur ekoloġiku kien wieħed mill-kreaturi netti prinċipali tal-impjiegi fl-UE 

matul ir-riċessjoni u billi kumpanniji bi pjan għal żmien twil biex joperaw fl-ekonomija 

ekoloġika joħolqu impjiegi li huma aktar reżiljenti; billi s-setturi tal-effiċjenza fl-

enerġija u tal-enerġija rinnovabbli waħedhom jistgħu joħolqu 5 miljun impjieg dirett u 

ħafna aktar indiretti sal-2020; 

I. billi hemm il-ħtieġa li l-ħaddiema jkunu ppreparati fil-mument opportun għall-bidla lejn 

ekonomija b'użu effiċjenti tar-riżorsi u favur il-klima; billi l-Unjoni Ewropea teħtieġ 

strateġija industrijali ambizzjuża, ekoeffiċjenti u ekoloġika sabiex terġa' toħloq il-

kapaċità ta' manifattura u tiġġenera impjiegi b'ħiliet għoljin u mħallsin tajjeb; 

J. billi s-CSR hija essenzjali għall-kisba tal-Għanijiet ta' Żvilupp Sostenibbli għall-2030; 

1. Jilqa' l-ftehim li ntlaħaq fil-bidu ta' Marzu 2018 li, bl-involviment tat-trade unions, 

issospenda s-sensja ta' 497 ħaddiem fl-impjant ta' produzzjoni ta' Embraco f'Riva di 

Chieri, sabiex jippermetti ħin għall-ħidma fuq ir-reindustrijalizzazzjoni tas-sit u 

jiggarantixxi s-salarji tal-ħaddiema għall-bqija tas-sena; 

2. jenfasizza li hija l-ewwel u qabel kollox ir-responsabbiltà tal-kumpannija li tipprovdi 

għall-ħaddiema kkonċernati, u tiżgura li huma jerġgħu jiġu integrati malajr f'impjieg ta' 

kwalità u taħriġ mill-ġdid fejn meħtieġ; iqis, barra minn hekk, li l-Gvern Taljan għandu 

jintervjeni biex jipproteġi lill-ħaddiema kkonċernati jekk il-kumpannija ma tosservax ir-

responsabbiltajiet tagħha, u li għandu jiġi kkunsidrat jekk il-Fond Ewropew ta' 

Aġġustament għall-Globalizzazzjoni jistax jintuża għal dan l-iskop; 

3. Jiddeplora l-każijiet kollha li fihom deċiżjoni ta' kumpannija li tirriloka jew li tagħlaq l-

operazzjonijiet tagħha twassal għat-telf tal-impjieg u tal-introjtu tal-ħaddiema; 

jiddispjaċih li l-Kummissjoni ma għamlitx il-proposti leġiżlattivi neċessarji biex ittejjeb 

il-protezzjoni tad-drittijiet tal-ħaddiema f'każijiet ta' rilokazzjoni u sensji kollettivi, u 

biex tipprijoritizza d-drittijiet tal-ħaddiema fuq il-funzjonament tas-suq intern; 

4. Jirrimarka li r-rilokazzjoni għandha impatt lil hinn mill-ambitu ta' kumpannija unika, 

fatt li jintensifika l-ħtieġa li jiġu stabbiliti forums bejn ħafna partijiet għal dibattitu dwar 

kwistjonijiet soċjali; 

5. Jenfasizza li r-rilokazzjoni soċjalment responsabbli tirrikjedi tħejjija kemm jista' jkun 

bikrija u li tibda malli jibda jitqies il-bżonn ta' ristrutturar, sabiex l-impatti ekonomiċi, 

soċjali, ambjentali u territorjali jiġu evitati jew imnaqqsa kemm jista' jkun; 

6. Jenfasizza li l-kumpanniji għandhom jieħdu responsabbiltà sħiħa tad-deċiżjonijiet ta' 

rilokazzjoni tagħhom; jemmen li kull rilokazzjoni għandha tiġi spjegata u ġġustifikata, 

anke fir-rigward tal-għażla tal-miżuri maħsuba biex jintlaħqu l-objettivi, u fir-rigward 

ta' kwalunkwe alternattiva; jirrimarka l-ħtieġa ta' konsultazzjoni sinifikattiva mal-

partijiet interessati kkonċernati kollha; jitlob li kull operazzjoni ta' rilokazzjoni tkun 

ippreċeduta minn tħejjija adegwata u f'waqtha, u li tirrispetta l-involviment sħiħ u xieraq 

tar-rappreżentanti tal-ħaddiema fil-livelli kollha, bl-għan li jiġu evitati jew li jittaffu l-

impatti ekonomiċi, soċjali, ambjentali u lokali; 

7. Jitlob li tiġi riveduta d-Direttiva tal-Kunsill 98/59/KE tal-20 ta' Lulju 1998 dwar l-

approssimazzjoni tal-liġijiet tal-Istati Membri dwar redundancies kollettivi biex jiġi 

żgurat, kif xieraq f'każijiet fejn s-sensji tal-massa jingħataw bidu minn kumpanniji li 

għadhom qed jagħmlu profitti, li l-kumpanniji kkonċernati jieħdu r-responsabbiltà 

finanzjarja biex itaffu l-effetti konsegwenzjali ekonomiċi, soċjali, ambjentali u lokali; 

8. Jenfasizza li l-fondi tal-UE ma jridux jintużaw biex jiġu pprovduti inċentivi għar-

rilokazzjoni, kemm direttament permezz ta' investiment produttiv kif ukoll 

indirettament permezz ta' investiment fl-infrastruttura; jistieden lill-Kummissjoni 

tistabbilixxi għodod effettivi biex tipprevjeni li dan jiġri u tieħu miżuri korrettivi 

f'każijiet ta' użu ħażin tal-fondi; 

9. Ifakkar li l-intrapriża benefiċjarja trid tħallas lura l-kontribuzzjonijiet mill-fondi tal-UE 

jekk tirriloka fi żmien ħames snin minn mindu tkun irċeviet il-finanzjament tal-UE; 

jibqa' jinsisti li dan il-limitu ta' żmien għandu jiġi estiż għal 10 snin sabiex jiġu żgurati 

s-sostenibbiltà u l-effettività tal-investimenti li saru taħt il-baġit tal-UE; 

10. Ifakkar li d-direttivi dwar l-akkwist pubbliku jipprevedu l-inklużjoni ta' kriterji tal-għoti 

kwalitattivi fil-kuntratti ta' akkwist, bħall-promozzjoni ta' standards soċjali, ambjentali u 

tal-impjiegi ta' livell għoli; ifakkar ukoll li n-nuqqas ta' konformità ma' konvenzjonijiet 

internazzjonali dwar il-kundizzjonijiet soċjali u tal-impjiegi, u dwar il-ħarsien tal-

ambjent, jikkostitwixxi ksur tar-regoli tal-akkwist pubbliku; 

11. Jitlob lill-Kummissjoni tirrapporta lura lill-Parlament, fi żmien xahar, dwar jekk ġietx 

ipprovduta jew jekk hux mistenni li tiġi pprovduta kwalunkwe forma ta' appoġġ 

pubbliku – kemm jekk inqas kif ukoll iktar mil-limitu tal-għajnuna mill-Istat de 

minimis, inkluż permezz ta' inċentivi tat-taxxa relatati – lil Embraco fil-kuntest tar-

rilokazzjoni prevista tal-attivitajiet tagħha; jitlob lill-Kummissjoni tivvaluta jekk, f'dan 

il-kuntest, kwalunkwe forma ta' inċentiva tat-taxxa tistax tiġi kkwalifikata bħala ppjanar 

aggressiv tat-taxxa jew evitar tat-taxxa; 

12. Jistieden lill-Istati Membri jadottaw b'mod urġenti bażi komuni konsolidata għat-taxxa 

korporattiva sabiex jiġġieldu kontra l-evitar tat-taxxa korporattiva u jipprevjenu 

kompetizzjoni tat-taxxa dannuża bejn l-Istati Membri; ifakkar li permezz ta' drittijiet ta' 

tassazzjoni bbażati fuq formula tat-tqassim mogħtija l-istess piż il-kumpaniji taħt reġim 

ta' bażi komuni konsolidata għat-taxxa korporattiva għas-sistema mhux se jkunu jistgħu 

jkomplu jipprattikaw id-dumping tat-taxxa fis-suq intern tal-UE; 

13. Jenfasizza r-rieżami li jmiss tad-Direttiva dwar ir-Rappurtar mhux Finanzjarju; jistieden 

lill-Kummissjoni tressaq proposti leġiżlattivi, abbażi tar-rieżami, dwar il-kamp ta' 

applikazzjoni tad-Direttiva (b'mod partikolari fir-rigward tal-ktajjen ta' sottokuntrattar), 

it-trasparenza u l-komparabbiltà tal-informazzjoni meħtieġa, u l-proċeduri 

amministrattivi meħtieġa sabiex ikun żgurat l-infurzar tal-obbligi skont din id-direttiva; 

14. Jinsisti fuq il-ħtieġa li tittejjeb is-CSR fis-settur privat permezz ta' regoli legalment 

vinkolanti; jenfasizza li s-CSR għandha tinkludi d-drittijiet tal-bniedem, il-prattiki fil-

qasam tax-xogħol u l-impjieg, l-istandards ambjentali u l-ġlieda kontra t-tixħim u l-

korruzzjoni, b'mod partikolari permezz ta' governanza tajba tat-taxxa (jiġifieri t-

trasparenza, l-iskambju tal-informazzjoni u l-kompetizzjoni ġusta tat-taxxa); 

15. Jinnota bi tħassib li ftit li xejn kien hemm progress fl-implimentazzjoni tal-Prinċipji 

Gwida tan-NU dwar in-Negozju u d-Drittijiet tal-Bniedem; jistieden lill-UE tieħu 

miżuri legalment vinkolanti biex l-entitajiet korporattivi u finanzjarji Ewropej jinżammu 

responsabbli għall-ksur tad-drittijiet tal-bniedem u tipprovdi mekkaniżmi ta' rimedju, ta' 

lment u ta' sanzjonar effettivi; 

16. Jemmen li għandhom ikunu disponibbli mekkaniżmi ta' rimedju kollettiv għall-każijiet 

kollha ta' ksur tad-drittijiet fundamentali; jistieden lill-Kummissjoni tipproponi 

leġiżlazzjoni tal-UE dwar rimedji kollettivi ta' inġunzjoni u kumpensatorji li 

jikkonċernaw il-ksur tad-drittijiet kollha mogħtija skont il-liġi tal-UE, inklużi d-drittijiet 

tax-xogħol; 

17. Itenni t-talba tiegħu lill-UE u lill-Istati Membri tagħha biex jipparteċipaw b'mod 

kostruttiv fil-grupp ta' ħidma intergovernattiv dwar il-korporazzjonijiet transnazzjonali, 

u f'fora oħra ta' negozju fl-indirizzar tal-kwistjonijiet tad-drittijiet tal-bniedem, bil-ħsieb 

li jiġi stabbilit qafas regolatorju obbligatorju u infurzabbli, abbażi tal-Prinċipji Gwida 

tan-NU dwar in-Negozju u d-Drittijiet tal-Bniedem, dwar il-mod li bih il-

korporazzjonijiet jikkonformaw mad-drittijiet tal-bniedem u l-obbligi tagħhom fir-

rigward tal-istandards soċjali u ambjentali; 

18. Itenni t-talba tiegħu għal politika komuni tal-UE għar-reindustrijalizzazzjoni li 

tikkombina l-kompetittività, is-sostenibbiltà u l-impjiegi ta' kwalità u li tippermetti lill-

industrija tkun attur fit-tranżizzjoni għas-sostenibbiltà u tindirizza sfidi soċjali ewlenin; 

jappella li din il-politika tkun ibbażata fuq miri u indikaturi ċari – inklużi objettivi 

ambizzjużi dwar l-effiċjenza tal-enerġija, ir-riżorsi u l-klima – u fuq approċċ ta' ċiklu 

tal-ħajja u ta' ekonomija ċirkolari; 

19. Iwissi li, fil-futur, in-negozji jistgħu biss ikunu sostenibbli jekk jeżistu f'ekonomija 

sostenibbli, u li ma jistax ikun hemm alternattiva għall-adattament għal futur 

b'emissjonijiet baxxi tal-karbonju, li jinkludi wkoll il-preservazzjoni tal-kapital soċjali u 

naturali fid-dinja, proċess li fih is-CSR irid ikollha rwol deċisiv; 

20. Jinnota li t-tranżizzjoni għal ekonomija ekoloġika toffri potenzjal sinifikanti f'dak li 

jirrigwarda l-ħolqien ta' impjiegi lokali li ma jistgħux jiġu rilokati f'oqsma li ma jistgħux 

jiġu sostitwiti; jinnota li hemm evidenza qawwija li t-tranżizzjoni ekoloġika, fl-aħħar 

mill-aħħar, se jkollha impatt pożittiv fuq l-impjiegi, u dan jirrifletti l-fatt li l-attivitajiet 

ekonomiċi sostenibbli, bħall-iffrankar tal-enerġija, jirrikjedu aktar ħaddiema mill-

attivitajiet li qegħdin jissostitwixxu u jista' jkollhom il-potenzjal li jippermettu lil 

reġjuni jsiru aktar awtosuffiċjenti; 

21. Jemmen li sabiex jiġi massimizzat il-potenzjal nett tal-impjiegi tal-ekonomija 

ekoloġika, huwa kruċjali li l-forza tax-xogħol eżistenti tagħna tingħata opportunitajiet 

xierqa biex tikseb il-ħiliet ġodda meħtieġa għall-ekonomija ċirkolari u biex tlaħħaq mat-

tranżizzjoni lejn proċessi ta' produzzjoni u prodotti iktar sostenibbli; jappella għal 

strateġija Ewropea ta' taħriġ u ta' edukazzjoni li tappoġġja l-kumpaniji, l-istituti ta' 

riċerka u s-sħab soċjali biex jinvestigaw b'mod konġunt il-ħiliet meħtieġa għas-

sostenibbiltà ambjentali; 

22. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill u 

lill-Kummissjoni, kif ukoll lill-gvernijiet u lill-parlamenti tal-Istati Membri. 


